ᑐᓐᓂᖅᑯᑕᐅᔪᑦ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ

ᐱᓪᓗᒍ ᐅᓇ

ᖃᐅᔨᒪᑎᑦᑎᔾᔪᑎ:
  



ᐃᓱᒪᓕᐊᒃᓴᖅ: X

ᐱᔾᔪᑕᐅᔪᖅ: ᐊᑐᓕᖁᔭᐅᔪᖅ ᑎᑎᕋᕐᑕᐅᖃᑕᐅᓗᓂ ᑭᒡᒐᕕᐊᕐᔪᒃ ᐃᓱᒫᓗᒋᔭᐅᓕᕐᑐᒨᖅᑕᐅᓗᓂ ᐆᒪᔪᐃᑦ ᐃᓅᐃᓴᓪᓕᓗᐊᖁᓇᒋᑦ ᐱᖁᔭᖓᑕ ᐊᑖᒍᑦ (SARA)

ᖃᓄᐃᓕᖓᓚᐅᕈᓯᖓ:  ᑭᒡᒐᕕᐊᕐᔪᒃ ᖃᐅᔨᓇᓱᑦᑕᐅᓪᓗᓂ ᐃᓕᔭᐅᓚᐅᖕᒪᑦ ᐅᓱᒫᓗᒋᔭᐅᓕᕐᑐᒨᕐᑕᐅᓪᓗᓂ ᐆᒪᔪᖕᓂᒃ ᑭᓪᓕᓯᓂᐊᕐᑏᒃ ᑲᓇᑕᒥ ᒪᐃᖑᑎᓪᓗᒍ 2007ᒥ.  ᑲᑎᒻᒪᔨᕋᓛᑦ ᐊᑐᓕᖁᔨᓚᐅᖅᑐᑦ ᑖᑦᓱᒥᖓ ᐆᒪᔪᖕᒥᒃ ᑎᑎᕋᖅᑕᐅᓯᒪᖁᓪᓗᒍ ᐃᓱᒫᓗᒋᔭᐅᓕᕐᑐᒦᓪᓗᓂ ᐱᔾᔪᑎᒋᓪᓗᒍ ᑲᔪᓯᓂᖓᓄᑦ ᐃᓱᒫᓗᓐᓇᕐᓂᖓᓄᑦ ᐱᑕᖃᑐᐃᓐᓇᕆᐊᖃᕐᓂᖓᓄᑦ ᖃᓄᐃᓐᓂᖏᑦ ᓱᕈᓐᓇᖅᑐᐃᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᐅᑭᐅᒃᑯᑦ ᓇᔪᖅᐸᒃᑕᖏᓐᓂᒃ.

ᐆᒪᔪᑦ ᐃᓄᐃᓴᓪᓕᓗᐊᖁᓇᒋᑦ ᐱᖁᔭᐅᑉ ᐊᑖᒍᑦ, ᐊᑐᕆᐊᖃᙱᑦᑐᓂᒃ ᐱᑕᖃᙱᑦᑐᖅ ᐱᔭᐅᑕᐃᓕᒋᐊᖃᙱᑦᑐᓂᒃ ᒪᓕᒃᑕᐅᔭᕆᐊᓕᖕᓂᓗ ᓇᔪᒐᖏᓐᓄᑦ ᖃᓄᐃᓕᐅᕆᐊᓕᖕᒥᒃ ᐱᑕᖃᕋᓂ ᑎᑎᕋᖅᑕᐅᓯᒪᖃᑕᐅᓕᖅᑐᓄᑦ ᐃᓱᒫᓗᒋᔭᐅᓕᕐᑐᒦᑦᑐᓄᑦ.  ᐱᑕᓕᒃ ᐋᕿᒃᓱᐃᒋᐊᖃᕐᓂᖕᒥᒃ ᑲᓇᑕᓕᒫᒧᑦ ᐊᐅᓚᑦᑎᓂᖕᒧᑦ ᐸᕐᓇᐅᑎᒥᒃ ᐊᕐᕌᒍᓂᒃ ᐱᖓᓱᓂᒃ ᐆᒪᔪᖅ ᑎᑎᕋᖅᑕᐅᓚᐅᕐᑎᓪᓗᒍ.  

ᒪᐃ 2008-ᒥ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᑐᓴᐅᒪᑎᑦᑎᓚᐅᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᑐᓕᖁᔭᐅᔫᑉ ᑎᑎᕋᖅᑕᐅᒍᒪᓂᖓᓂᒃ ᐊᒻᒪ ᓇᓗᓇᐃᖅᓯᓪᓗᑎᒃ ᓄᓇᓕᖕᓂ ᖃᐅᔨᒋᐊᓛᕐᓂᑦᑎᓐᓂᒃ ᐱᔾᔪᑕᐅᓪᓗᑎᒃ ᖃᐅᔨᒃᑲᐃᔾᔪᑎᖏᑦ ᐃᓱᒪᒋᔭᖏᓪᓗ.  ᓇᓕᖅᑲᓕᐊᕆᔭᐅᔪᖅ ᖃᐅᔨᒋᐊᕐᓂᕐᒥ ᐊᑐᖅᑕᐅᓛᖅᑐᓄᑦ ᐊᑐᐃᓐᓇᐅᑎᑕᐅᓚᐅᖅᐳᖅ ᑲᑎᒪᔨᓄᑦ.  ᓇᓗᓇᐃᖅᓯᓚᐅᕐᒥᔪᒍᑦ ᑲᑎᒪᔩᑦ ᐊᐱᕆᓛᕐᓂᑦᑎᓐᓂᒃ ᐃᓱᒪᓕᐅᖁᓪᓗᒋᑦ ᑎᑎᕋᖅᑕᐅᓯᒪᖁᔭᐅᔫᑉ ᒥᒃᓵᓄᑦ.
ᑕᖅᑭᖓᓂ ᐋᒐᓯ 2008, ᑕᓪᓕᒪᐃᑦ ᓄᓇᓖᑦ ᑭᐅᓚᐅᖅᐴᑦ, ᒪᕐᕉᒃ ᐃᑲᔪᖅᓱᖅᖢᑎᒃ ᑎᑎᕋᖅᑕᐅᖁᔭᐅᔪᒥᒃ, ᒪᕐᕉᒃ ᓱᖁᑎᒃᓴᙱᖦᖢᑎᒃ ᐊᒻᒪ ᐊᑕᐅᓯᖅ ᐃᑲᔪᖅᓱᙱᖦᖢᓂ.  ᓄᑖᙳᕆᐊᖅᑎᑕᐅᓯᒪᔪᖅ ᑭᐅᔾᔪᑏᑦ ᒥᒃᓵᓄᑦ ᓴᖅᑭᑎᑕᐅᓛᖅᐳᖅ ᑲᑎᒪᔨᓄᑦ ᑲᑎᒪᓕᖅᐸᑕ.
ᐊᑐᓕᖁᔭᐅᔪᑦ

ᐃᓕᓴᕆᔭᐅᓯᒪᔪᒥᒃ ᑎᑎᕋᖅᑕᐅᓯᒪᔪᒥᒃ ᑐᒃᓯᕋᕐᓂᖅ ᐊᕙᑎᓕᕆᔨᒃᑯᓐᓂᑦ ᑲᓇᑕᒥ, ᑐᒃᓯᕋᕐᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐃᓱᒪᓕᐅᖁᓗᒋᑦ ᑎᑎᕋᖅᑕᐅᓂᖏᓐᓄᑦ ᑭᒡᒐᕕᐊᕐᔪᐃᑦ ᐃᓱᒫᓗᒋᔭᐅᓕᖅᑐᒨᖅᑕᐅᓗᓂ, ᓇᒃᓯᐅᑎᔭᐅᓛᖅᑐᖅ ᑲᑎᒪᔨᓄᑦ ᑲᑎᒪᒃᑲᓐᓂᓚᐅᖅᑎᓐᓇᒋᑦ.

ᐋᕿᓱᖅᑕᖓ:

ᓲ ᓖᖕ ᕼᐋᓐ

ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᖃᓪᓗᓈᓂ ᓇᐹᖅᑐᖃᐅᙱᑦᑐᒧᑦ ᐊᒻᒪ ᐅᑭᐅᖅᑐᖅᑑᑉ ᐊᕕᒃᑐᖅᓯᒪᓂᕆᔭᖓᓄᑦ

ᐋᒐᓯ 21, 2008 

